
1. XEDEA

Baldintza Teknikoen Agiri  honen xedea da Oiartzungo udalerriko hiri,  zerbitzu eta industria
guneetako  eremu  publikoetan  izurriteak  sor  ditzaketen  animaliak  (arratoi,  beste  karraskari,
intsektu  eta  abar)  kontrolatu  eta  hiltzeko zerbitzua kontratatzeko bete  behar  diren baldintza
teknikoak zehaztea. 

Kontratuaren  xedea  izango  da  Oiartzungo  udalerrian  eta  Udalaren  esku  dauden  eraikin  eta
azpiegituretan  izurriteak  sortzen  dituzten  animaliak  kentzeko  lanak eta  desintsektazio  lanak
egitea.

2. LANEN DESKRIBAPENA

2.1. ARRATOIEN AURKAKO TRATAMENDUA

Lan  hauen  xedea  izango  da  arratoiak  Oiartzungo  udalerritik  desagerraraztea.  Horretarako
tratamendua udalerrian izurritea sor daitekeen edozein gunetan egin beharko da, eta bereziki
jarraian adierazten diren eremuetan; eremu hauetan estolderia-sarean, hodi biltzaileetan, ibai eta
erreken ingurutan eta gune berdeetan jardun beharko da. 

Gutxienez landu beharko diren eremuak honakoak izango dira: 

 Arragua:  hirigunea,  Lintzirin  erreka,  industrialdeak,  zerbitzu  eremuak,  trenbideak,
errepideak, autopista ingurua, Udalaren eskumena diren eremuetan.

 Gurutze: hirigunea, etxadiak, errekatxoak, autopista ingurua, zerbitzugunea, Udalaren
eskumena diren eremuetan. 

 Ugaldetxo:  hirigunea,  kirol  instalakuntzak  (futbol  zelaia),  Oiartzun  ibaia,  errekak,
industrialdeak, bidegorria. 

 Elizalde: hirigunea, etxadiak, ikastetxeak, hilerria. 
 Iturriotz: hirigunea, etxadiak, Oiartzun ibaia, bidegorria, Ibarre. 
 Altzibar: hirigunea, etxadiak, industrialdeak, errekak, bidegorria. 
 Ergoien: hirigunea, erreka, industrialdea, bidegorria. 
 Karrika: hirigunea, erreka, Artaso ingurua. 
 Lanbarren poligonoa: industrialdea.

Arratoien aurkako tratamendua hilabetero burutuko da, honako xehetasunekin: E

 Gogorra  edo txokeko tratamendua:  urtean bi  aldiz,  ekainean eta  urrian.  Tratamendu
bakoitza  hiru  lanegunekoa  izango  da,  karraskariak  arazo  gehien  ematen  dituzten
hilabeteetan kontrolatzeko. 

 Mantenuko  tratamendua:  urteko  beste  hamar  hilabeteetan  urte  guztian  banatuta.
Tratamendu  gogorren  artean  egingo  dira  hilabetero,  arreta  bereziarekin  udako
hilabeteetan eta arazo gehien ematen duten guneetan. 

 Aldizkako  berrikuspenetan  bai  Oiartzungo  Udaletik  emandako  abisuei  dagozkien
eremuak,  bai  beren  kokapenagatik  arriskuan  egon  daitezkeen  eremuak  (ur-ibilguak,
saneamendu-sarea,  hodi  biltzaileak,  kutxetak,  etab.)  aztertu  beharko  dira  eta
beharrezkoa den konponbidea eman. 

 Mantenuko  tratamenduak  egitean,  arratoientzako  pozoia  jartzeaz  gain,  lehendik
tratatutako instalazio eta azpiegiturak berrikusiko dira, egoera ikuskatzeko eta arratoien
izurriteak jarraitzen duen edo desagertu den ikusteko. 

 Tratamenduen  artean  sor  daitezkeen  larrialdiei  erantzuna.  Hilabeteko  tratamenduen
artean Oiartzungo Udaletik abisua emandako larrialdi egoerei erantzuna eman beharko
zaie berehala, gehienezko epea lanegun bat izango delarik abisuari erantzuna emateko.
Egoeren larritasun izaera Oiartzungo Udaletik bakarrik zehaztu ahal izango da. 

3. ERAIKINEN  MANTENUA:  INTSEKTU  ETA  ARRATOIEN  AURKAKO
TRATAMENDUA, DESINFEKZIOA ETA DESINTSEKTAZIOA

Jarraian jasotzen diren eraikuntzetan, alde batetik arratoien aurkako tratamendua egin beharko
da, eta beste aldetik eraikuntza hauen desintsektazio zein desinfekzioa egin beharko dira. 

Desintsektazioaren xedea izango da intsektuak kontrolatzea, normalki egon ohi diren lekuetan,
edo ager litezkeen beste guneetan, izurriteak edo arazo higienikoak eragin ditzaketen tokietan. 

Desinfekzioaren xedea izango da mikroorganismo patogenoak desagerraraztea, beren hedapena
eragozteko. 

Ondorengo  eraikin  edota  instalazioetan  egin  beharko  da  arratoien  aurkako  tratamendua  eta
desinfekzioa zein desintsektazioa:

1. Udaletxea
2. Bulego Teknikoak (Hirigintza)
3. Gaetxeko brigadaren lokala
4. Ibarreko brigadaren biltegia
5. Elizalde Herri Eskola eta Institutua
6. Harrigain Haur Eskola eta Oiartzun irratiaren lokala
7. Elorrondo Haur Eskola
8. Maria Garaiar Plazako haur eskola
9. Iturburu Haur Eskola (Karrika)
10. Haurtzaro Ikastola
11. Ugaldetxoko futbol zelaiko aldagelak
12. Elizaldeko komun publikoak
13. Bidegorriko komun publikoak
14. Arritxulo aterpea
15. Altzibarko eskolak (EPA+emakumeak)
16. KZ gunea
17. Bake epaitegia

18. Kultur etxea
19. Mendiburu kalea 3 lokala
20. Ludoteka
21. Udal beilatokia
22. Arizmendi Enea
23. Landetxeko aparkalekua 
24. Madalensoro aparkalekua
25. Euskal Herria plazako aparkalekua
26. Kataxulo
27. Karaez kaleko lokalak (2,4)
28. Rafael Pikabea 55 lokala
29. Bastero-Txiki etxeko behe solairua
30. Argiñene 1 lokala
31. Ganboxa bidea lokalak
32. Fermiñene
33. Kontzejuerreka 6 lokalak (Girizia)
34. Ugaldetxo eskola zaharrak
35. Arragua LHZ, eskola zaharrak
36. Landetxe eraikina
37. Olalde 5 lokala
38. Arditurriko Interpretazio Zentroa
39. Soinuenea
40. *Agerrealde Etxadiko 8 eta 9 atariak
41. Herritarren Zerbitzu Arreta (HAZ)
42. Arraguako igogailuko lokala

Eraikin edota instalazio hauetan honako zerbitzua eman beharko da: 

• Arratoien eta intsektuen aurkako mantenua: urtean lau aldiz. 
• *Agerrealde  Etxadiko  8  eta  9  atarietan  (12  etxebizitza  eta  lokal  1)  urtean  behin

desintsektazioa.

Dena  den,  Oiartzungo  Udalak  eskatu  ahalko  du  beste  eraikuntzaren  batean  tratamendu
puntualen bat egitea, arrisku eta larrialdi egoera bat baloratuko balitz. 

Zentroetan gauzatu beharreko lanak erabiltzaileen lan-ordutegitik kanpo garatu beharko dira,
Udalak aurkakoa esaten badu salbu.

4. ERABILI BEHARREKO PRODUKTUAK, MATERIALAK ETA TRESNAK

Zerbitzuan  erabili  beharreko  produktu,  material  eta  tresna  guztiak  esleipendunaren  kontura
izango dira, baita horien kontserbazioa ere. 

4.1. BIOZIDAK: baldintza orokorrak

Enpresa  esleipendunak  erabiltzen  dituen  biozida  guztiek  honako  baldintza  orokorrak  bete
beharko dituzte: E

• Ontziko datuak: produktuaren eta fabrikatzaile edo inportatzailearen izena;
ekoizlearen edo inportatzailearen helbide soziala; eta izen kimikoa, Kimika Puru eta
Aplikaturako Nazioarteko Batasunak (IUPAC) proposatuko arauak erabiliz. 

• Intoxikazio akutuaren maila, arratoientzat ahozko DL50 zenbat den adierazten duela. 
• Duten erabilerarako, behar bezala erregistratuta eta baimenduta egotea (MSC). Osasun,

Gizarte eta Berdintasun Ministeritzako Osasun Publiko eta Kontsumoko Zuzendaritza
Nagusiaren Plagiziden Erregistroan jasotako produktuak bakarrik erabili  ahalko dira,
zein erabilerarako eginak dauden aintzat hartuta.

• Ingurumen-inpaktu  txikiena  duen  produktua  aplikatzeko  teknika  hautatuko  da,  eta
lehentasuna emango zaie tratamendu lokalizatuei, haren eraginkortasuna maximizatzeko
eta kontrolatu gabeko barreiatzea saihesteko.

4.2. ARRATOIEN AURKAKO BIOZIDAK

Gainera, arratoien aurkako biozidek honako baldintza bereziak bete beharko dituzte: 

 Kalitate egokia izan beharko dute; kalitatea ez da bakarrik osagai aktiboari dagokionez
eskatuko,  baizik  eta  ontzi  eta  eszipienteei  dagokienez  ere,  baita  aurkezpenari  eta
kontserbazio  baldintzei  dagokienez  ere,  izan  ere  palatabilitate  (karraskari)  eta
hezetasunaren aurkako babes handiena eskaini beharko dute. 

 Arratoi-pozoien  jakien  osagai  aktiboa  azken belaunaldiko  antikoagulatzaile  motakoa
izango da (“dosi bakarreko” toxikotasuna). 

 Ezingo  dira  “toxiko”  edo  “oso  toxiko”  bezala  sailkatutako  karraskarien  aurkako
produkturik erabili, indarrean dauden legezko sailkapenen arabera. 

Aplikatu beharreko jakiek ez du kalte itzulezinik eragingo, ez pertsonengan ezta abereengan;
horrela, balizko intoxikazioak jakia biltzeko erabiltzen diren poltsatan adieraziko den antidotoa
erabiliz tratatu ahal izango dira. 

Estolderian  erabiltzeko  bereziak  diren  arratoi-pozoi  hidrofugoak  eta  hondar-hezetasunaren,
uraren eta eguraldi txarraren aurka erresistenteak diren jaki-bloke parafinatuak erabiliko dira. 

Estoldetan,  ubideetan  edo  hustubideetan,  produktua  sarrerako  ahoetatik  aplikatuko  da,  urez
estali gabe dauden gune edo banketen gainean, edo, bestela, zintzilikatzea ahalbidetuko duen
mekanismo bat erabiliz. 

Oro har, arratoien aurkako biozidak pertsonentzat eta abereentzat iristezinak diren lekuetan utzi
beharko  dira.  Baimendu  gabeko  inork  manipulatuko  ez  dituela  bermatzeko  eta  edozein
herritarrekiko kontaktuak eragin dezakeen arriskua saihesteko, ikastetxeetatik, haur eskoletatik,
abereak egon ohi  diren lekuetatik  eta  abarretatik  gertu dauden guneetan,  karnata  daramaten
gailuek segurtasun itxitura edukiko dute. 

Kasu guztietan, karraskarien aurkakoen erabilera aplikagarriak diren biozidei buruzko baldintza
legalak jarraituz egingo da, eta bereziki segurtasuneko etiketa-fitxan jasotakoa jarraituz. 

4.3. INTSEKTUEN AURKAKO BIOZIDAK

Erabiliko  diren  intsektuen  aurkako  biozidek  ez  dute  osagai  organokloraturik  edo
organofosforaturik edukiko, eta honako baldintza bereziak bete beharko dituzte: 

 Eraginkorrak izan beharko dira orokorrean ohiko habitat bezala estoldak, parkeak edo
bide publikoak dituzten intsektuak izanik,  osasun publikoan edo/eta kontrol  neurriak
behar dituzten intsektuen aurka. 

 Ezingo dira “toxiko” edo “oso toxiko” bezala sailkatutako pestizidarik erabili, indarrean
dauden legezko sailkapenen arabera. 

Prestatutako biozidaren formulazioa ezabatu beharreko intsektuaren aurka duen eraginkortasun
handienaren  arabera  aukeratuko  da,  eta  erabiliko  den  eremu zehatzaren  (gainazal  mota  eta
ezaugarriak) arabera. 

Produktua aplikatzean,  ahalik eta etekin handiena aterako zaio haren eraginkortasunari;  hori
dela  eta,  produktua  nora  ezean  galtzeko,  kontrolik  gabe  zabaltzeko  edo  hark
ingurumeneaninpaktu bat izateko arriskua saihestuko da. 

4.4. HONDAKINAK

Enpresa esleipendunari dagokio sor litekeen edozein hondakin ezabatzea, Hondakin Toxiko eta
Arriskutsuei buruz indarrean dagoen legedia, zein aplikagarria den beste araudia jarraituz. 

 Estolderiatik kendutako hondatutako (hezetasuna) arratoientzako produktuak. 
 Biozida formulazioen ontziak. 
 Beste hondakin berezi batzuk, indarrean dagoen araudiak hala sailkatzen dituenean.  

5. ENPRESA LIZITATZAILEAK ONARTZEKO BALDINTZAK

Enpresa lizitatzaileek ondorengo baldintzak bete behar dituzte:

1. Izena  emanda  egotea  Eusko  Jaurlaritzako  Osasun  eta  Kontsumo  Sailaren
Establezimendu eta Zerbitzu Bioziden Erregistro Ofizialean.

2. Pertsonal  kualifikatua  izatea,  gutxienez,  tratamendua  egiteko  txartela  duen  langilea,
Eusko Jaurlaritzako Osasun eta Kontsumo Sailak emanak.

3. Produktu toxikologikoak biltegiratzeko jardueren udal lizentzia izatea, produktu horiek
biltegiratu behar diren udalerriko udalak emana.

4. Goi mailako teknikari bat buru dela, zuzendaritza tekniko bat izatea; zuzendaritza hori
izango da solaskide bakarra Oiartzungo Udaleko zerbitzu teknikoarentzat.

5. 4.4 atalean adierazitako hondakinak kudeatzen dituen baimendutako enpresa batekin
kontratua izatea. Kontratua gauzatzen den bitartean, enpresa esleipendunak kudeatzaile
baimenduek  hondakinak  onartzen  dituztela  egiaztatzen  duten  ziurtagiriak  aurkeztu
beharko ditu, edo, bestela, egiaztagiri baliokideak.

6. ESKAINTZEN DIREN PRODUKTU ETA ZERBITZUAK

Eskaintzen diren produktu eta zerbitzu guztien zehaztasunak azaldu beharko dira, kalitateari eta
osagaiei dagokionez.

Produktu guztiak dagokion erakundeak homologatuak izan beharko dira.E

Enpresa esleipendunak hileko jarduketen txostena igorriko dio Oiartzungo Udaleko zerbitzu
teknikoari, hark dagozkion jarraipena eta kontrol lanak egin ditzan. 

7. SEGURTASUN NEURRIAK

Tratamenduak  egiterakoan  eta,  orokorrean,  produktuak  erabili  eta  gordetzerakoan  legediak
ezartzen dituen segurtasun neurri  guztiak era egokian erabili  beharko dira.  Edozein kasutan,
pertsonen segurtasuna beste edozein kontsiderazioren gainetik egon beharko du.

Egiten diren tratamenduak helburu ez diren beste edozein animaliarengan ez duela eraginik
izango ziurtatu beharko da. Ezingo da karnatarik jarri zakur, katu, hegazti edota, orokorrean,
jomuga ez den beste edozein animalia iritsi daitekeen lekuetan.

Oiartzunen, 2025eko ekainaren 6an

